
Katleho ke mosetsana ya thabelang ho 
bapala bolo ya maoto. Sena se ne se etsa 
nkgono a halefe ka mehla.

Katleho o ne a thabela le ho e sheba 
thelebesheneng ha e bapala. O ile a kopa 
ntatae ho mo rekela dieta tsa ho bapala bolo.

O ne a kena lebaleng le bashemane. Ba 
ne ba mo tlatlapa ka dipuo ebile ba mo 
kgothometsa.

Katleho o nea dula a ikgothatsa ka ho bapala 
lebaleng habo. Abuti wa hae a bapala le 
yena ho mo thusa.

Hae nkgono o ne a mo omanya ebile a mo 
nyedisa. A bolela hore o tlo pata dieta. Dieta 
tsa ho bapala bolo ya bashemane.

O ne a thalatsa ha bashemane ba bapala. A 
kena ka lebaleng ka kgang. O ne a batla ho 
bapala ka pelo ya hae kaofela.

Sena se ne se halefisa bashemane. Ba ne ba 
tlatlapa Katleho le ho feta. Feela Katleho o ne 
a sa kgaotse.

Katleho a nna a kgothala ho bapala lapeng 
habo a sa natse dinyediso. A kgothala, a 
bapala le ha a le mong.

Ka tsatsi le leng sehlopha sa hloka sebapadi, 
sa ithola se kopa Katleho ho kena lebaleng. 
Ba se ke ba hloka ho mo qeka ho tla bapala.

Katleho o ne a matha lebala kaofela, a le 
mafolofolo. Katleho a hlaba ntlha, sehlopha 
sa hlola! batho ba hoa! Ka..tle..hoo….!!.

Ho tloha letsatsing leo bashemane ba 
thabela ho raha bolo le yena. Ba amohela 
hore Katleho ke sebapadi sa bolo ya maoto.

Katleho o ile a fumana kgau ya tlotlo. Abuti 
wa hae o ne a le teng ho tlo mo thoholetsa.

Nkgono le yena o ne a thabile haholo. A 
lebetse hore o ne a sa rate ha Katleho a 
bapala bolo le bashemane.

Katleho ya e ba thatohatsi bolong. Bohle ba 
mo tlotla. Bashemane ba thabela ho bapala 
le Katleho.

Baahi ba motse ba ne ba babatsa 
mosetsana ya rahang bolo le bashemane. 
Batho ba baholo ba rata ho bona mosetsana 
ya rahang bolo le bashemane

Katleho e ne e se e le  setho sa ka mehla 
sa papadi ya bolo ya maoto. Ha a le siyo 
lebaleng, sehlopha se ne se ikutlwa se sa 
fellla.

